
 
 
 
 

ᐅᖃᐅᓯᑦᓴᖏᑦ - ᓄᓇᕗᒻᒥ ᓯᕗᓕᖅᑎ ᐄᕙ ᐋᕆᐊᒃ 

ᓯᕗᓕᖅᑎ ᐋᕆᐊᒃ ᑐᙵᓱᑦᑎᑦᓯᔪᖅ ᒥᓂᔅᑕ ᔮᓐ ᑕᓐᑲᓐᒥᒃ 

ᐊᒌᓯ 11, 2010 
ᐃᖃᓗᐃᑦ, ᓄᓇᕗᑦ 
 

ᓯᕗᓕᖅᑎ ᐄᕙ ᐋᕆᐊᒃ ᐅᓪᓗᒥ ᐅᑯᓂᖓ ᐅᖃᐅᓯᖃᖅᑲᐅᔪᖅ: 
ᑭᒡᒐᑐᖅᑐᒋᑦ ᓄᓇᕗᑦ ᒐᕙᒪᒃᑯᖏᑦ, ᑐᙵᓱᑦᑎᒍᒪᔭᕋ ᔮᓐ ᑕᓐᑲᓐ ᒥᓂᔅᑕᕈᕐᓂᖓᓄᑦ ᐃᓄᓕᕆᔨᑐᖃᒃᑯᓐᓄᑦ. 
 
ᐃᓄᓕᕆᔨᑐᖃᒃᑯᑦ ᒥᓂᔅᑕᐅᕕᖓ ᐊᑦᓱᕈᕐᓇᖅᑑᓪᓗᓂ ᐊᑦᓱᕉᑕᐅᓪᓚᕆᒋᐊᖃᕐᖓᑦ ᖃᐅᔨᒍᑕᐅᑦᓯᐊᕐᓗᓂᓗ 
ᐃᓱᒫᓘᑎᐅᔪᓂᒃ ᓴᖅᑭᐅᒪᕙᑦᑐᓂᒃ. ᓂᕆᐅᑦᓯᐊᖅᑐᖓ ᑐᙵᓱᑦᑎᒍᓐᓇᓛᕋᒃᑯ ᒥᓂᔅᑕ ᑕᓐᑲᓐ ᓄᓇᕗᒻᒥ 
ᓯᕗᓂᑦᓴᑎᓐᓂ, ᑐᑭᓯᒋᐊᖅᑎᓪᓗᒍᓗ ᐃᑲᔪᖅᑕᐅᒋᐊᖃᕐᓂᑎᓐᓂᒃ ᑭᒡᒐᖅᑐᐃᒐᓱᐊᖅᑎᓪᓗᑕ ᓄᓇᕗᒻᒥᐅᓂᒃ. 
 
ᐱᓗᐊᖅᑐᒥ, ᓂᕆᐅᑦᓯᐊᖅᑐᖓ ᐅᖃᖃᑎᒋᒍᓐᓇᓛᕋᒃᑯ ᒥᓂᔅᑕ ᑕᓐᑲᓐ ᐃᓱᒫᓘᑎᐅᔪᓂᒃ ᓱᓕ ᐱᒻᒪᕆᐅᔪᓂᒃ 
ᓄᓇᕗᒻᒧᑦ. ᓯᕗᓪᓕᐅᔾᔭᐅᒍᒪᓯᒪᔪᑦ ᓄᓇᕗᒻᒥ ᐃᓚᒋᔭᐅᓪᓗᑎᒃ ᐱᕙᓪᓕᐊᑎᑦᓯᓂᕐᒧᑦ ᐊᑭᑐᔫᑎᓂᒃ ᐱᓕᕆᐊᖃᕐᓂᒥᓪᓗ 
ᐃᓪᓗᓕᕆᓂᕐᒧᑦ ᐊᒥᒐᖅᓯᓪᓚᕆᓐᓂᑎᓐᓂᒃ. ᐊᒻᒪᓗ, ᐅᖃᐅᓯᕆᙱᓪᓗᒎᒍᓐᓇᙱᑦᑕᕋ ᓴᙱᓂᕐᓂᒃ ᑎᒍᓯᕙᓪᓕᐊᓂᖅ 
ᓯᕗᓂᑦᓴᑎᓐᓄᑦ ᓄᓇᕗᒻᒥ; ᓂᕆᐅᙱᒃᑲᓗᐊᖅᑐᒍᑦ ᓴᙱᓂᕐᓂᒃ ᑎᒍᓯᕙᓪᓕᐊᓂᖅ ᐅᓐᓄᐊᖏᓐᓇᖅ ᓴᖅᑭᔾᔮᖏᒻᒪᑦ, 
ᑭᓯᐊᓂᓕ ᓂᕆᐅᑦᓯᐊᖅᑐᖓ ᐱᓕᕆᖃᑎᖃᓛᕐᓂᓐᓂᒃ ᒥᓂᔅᑕᑖᖅᑲᐅᒥᒃ ᒐᕙᒪᑐᖃᒃᑯᓂᓪᓗ ᐊᔩᖃᑎᖃᕐᓂᕐᒥᒃ. 
 
ᑭᖑᓪᓕᖅᐹᒥ, ᖁᔭᓐᓇᒦᕈᒪᔭᕋ ᒥᓂᔅᑕ ᔅᑐᕌᓪ ᐱᓕᕆᐊᖃᖅᓯᒪᓂᖓᓂᑦ ᒥᓂᔅᑕᐅᕕᒋᓚᐅᖅᑕᖓᓂ. ᖁᕕᐊᓱᓚᐅᖅᑐᖓ 
ᐱᓕᕆᖃᑎᒌᑦᓯᐊᖃᑦᑕᕈᓐᓇᓚᐅᕋᒃᑯ ᒥᓂᔅᑕ ᔅᑐᕌᓪ ᖁᔭᒋᓪᓗᒍᓗ ᐃᓚᐅᖃᑕᐅᑎᑦᓯᓚᐅᕐᓂᖓ ᐱᒻᒪᕆᐅᔪᓄᑦ 
ᐃᓱᒫᓘᑎᑦᑎᓐᓄᑦ, ᑲᔪᖏᑦᓯᐊᓚᐅᕐᓂᖓᓗ ᖃᐅᔨᓴᖃᑦᑕᓂᕐᒧᑦ ᐱᓕᕆᔾᔪᓯᕐᓂᒃ ᐋᖅᑭᑦᓯᒐᓱᐊᖅᑎᓪᓗᑕ ᐊᑭᑐᔫᑎᓄᑦ 
ᐱᔭᕆᐊᓕᑦᑎᓐᓂᒃ. ᑲᔪᓯᑦᓯᐊᕈᔾᔭᐅᖁᔭᕋ ᒥᓂᔅᑕᐅᕕᑖᖅᑲᐅᖓᓂ, ᓂᕆᐅᒋᑦᓯᐊᖅᑐᒍᓗ ᐅᖃᖃᑎᒋᒍᓐᓇᓛᕋᒃᑯ 
ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐱᔭᕆᐊᓕᖏᓐᓄᑦ. 

